
OS FEMINISMOS

Tentar estabelecer unha definicién do que son os feminismos resulta unha
tarefa altamente complexa. Primeiro, porque son centos de definicidns as que
se fixeron ao longo da historia sobre este movemento. E segundo, porque pre-
cisamente a diversidade e a falta de dogmatismo son unha caracteristica fun-
damental dos movementos e teorfas feministas en todo o mundo, o cal fai que
as definiciéns se adapten ou nazan de circunstancias e perspectivas diferentes.
Porén, dito isto, cdémpre bosquexar polo menos unhas lifias definitorias mini-
mas que permitan logo tirar sentido das correntes en si mesmas.

Malia a diversidade, existen unha serie de trazos que si delimitan o que en-
tendemos como feminismos na época actual. Por unha banda, o feito de seren
movementos de cardcter politico que recofiecen a discriminacién das mulleres
como algo estrutural e que por tanto buscan unha transformacién das estru-
turas das sociedades, e non s6, como adoita pensarse, mellorar a situacién das
mulleres. Asi, os feminismos analizan as sociedades a través de estudos que se
centran en situaciéns concretas, moitas das cales permanecfan até entén total-
mente opacas (cousas agora tan evidentes como a desigualdade salarial, por pér
un caso). Alén destes, tamén se nutren de estudos que recuperan a memoria
das mulleres (para evitar a constante sensacién de que a loita polos dereitos das
mulleres é sempre algo recente ou limitado s6 a certas partes do mundo), asf
como das andlises das construcidns sociais de homes e mulleres. A partir destas
andlises preséntanse as alternativas.

Precisamente este dltimo tipo de andlise que impregna os estudos feminis-
tas, o da construcién social de homes e mulleres, constitde unha ferramenta
moi interesante de definicién dos feminismos que se sintetiza nunha tdnica
palabra: xénero. Este concepto resulta un dos piares fundamentais de maior
avance para o pensamento feminista, e de feito considérase un dos cambios
mdis importantes do campo das humanidades e das ciencias sociais en xeral.
O concepto do xénero fala da construcién social das persoas segundo unhas

caracteristicas fisicas (o sexo) e racha coa ditadura da antiga crenza de que «a
bioloxfa é o destino». Como xa intufu Simone de Beauvoir en 1949, «unha
non nace muller, faise». E dicir, o que nos fai muller ou home non son as
caracteristicas fisicas en si mesmas, senén as consideraciéns que a sociedade
constrie sobre eses trazos fisicos. Esa construcién social é precisamente 4 que
se refire o xénero, e ainda que non se expresou con esta palabra até os anos 70
do século XX en occidente, o certo é que a nocidn leva séculos nos feminismos
de todo o mundo.

O concepto do xénero foi evolucionando, ¢ iso supuxo que na actualidade
se abrisen fendas entre diferentes tendencias feministas. Asi, algunhas corren-
tes feministas non o consideran e deciden volver a conceptos bioloxicistas,
mentres que outras correntes sostefien que non se pode ser feminista se non se
utiliza o xénero como base, pois entén o dnico que se farfa serfa reinterpretar
o patriarcado e reforzalo coa sta insistencia en encerrar mulleres e homes nas
stas caracteristicas fisicas. Malia estas fendas, sen dabida este concepto resulta
ainda fundamental para, en primeiro lugar, poder entender a sociedade e a dis-
criminacién que formula e, en segundo lugar, para poder elaborar alternativas,
que ¢ outra das caracteristicas fundamentais dos feminismos.

Este concepto do xénero, ademais, axuda a entender como as ideas que
as sociedades tefien de ser home ou muller varfan no tempo e varfan coas
diferentes culturas, e de af a importancia que para os feminismos ten o
traballo en rede e a interconexién das realidades das mulleres en diferentes
paises. O xénero tamén foi matizado e enriquecido con outras capas de andlise
como a raza, a clase social, a lingua, a nacionalidade ou a orientacién sexual,
que vefen a complicar a construcién social e a identidade individual e colec-
tiva. Igualmente, en época recente e sobre todo con orixe nos estudos queer e
lesbianos, o propio concepto do que ¢ bioléxico (o sexo) foi desmontado como
unha construcién social mdis, como veremos na parte dedicada 4 sexualidade.
E dicir, nin sequera o fisico ¢ algo estdbel, senén que tamén ten un ou outro
valor segundo o que as sociedades humanas constrien ao seu redor.

Grazas ao xénero podemos entender o traballo dos feminismos como unha
drea diferente 4 dos movementos de mulleres. Os feminismos buscan unha
andlise das estruturas e un cambio destas, por iso resultan tan importantes
cuestiéns como a linguaxe ou o uso das imaxes e doutras ferramentas a través
das cales imos interiorizando os nosos papeis como homes e mulleres nas dife-
rentes sociedades. O xénero, pois, non afecta s6 as mulleres, senén que cons-
trde tamén aos homes, e por tanto ambas as construciéns son responsdbeis de
que o 50 por cento da humanidade viva en situacién de discriminacién.

Os movementos de mulleres, pola contra, tenden a centrarse en cuestiéns

moi concretas (como foron por exemplo algunhas instancias fundamentais de
avance nos dereitos das mulleres tales como o sufraxismo) pero non sempre
analizan as estruturas subxacentes. Por pér un exemplo, os movementos eu-
ropeos a prol da educacién das mulleres que apareceron sobre todo no século
XIX centrdbanse na necesidade de educalas para ser boas nais e atender ben
as familias. Por suposto que o resultado obtido deste movemento foi moi po-
sitivo (a posibilidade de que as mulleres accedesen a unha educacién) pero os
argumentos deste tipo non buscaban cambiar as estruturas sociais senén que
reforzaban os papeis preestabelecidos polo patriarcado para as mulleres (cum-
prir mellor o seu papel de nais). Durante estes debates, por fortuna, houbo xa
voces que defenderon que as mulleres debfan recibir unha educacién por tra-
tarse simplemente dun dereito das persoas, e non cumpria ter que demostrar
ninguin valor engadido respecto dos homes para poderen ir ao colexio. Resulta
especialmente lamentdbel que este discurso, por curioso que pareza, siga vivo
nas campafias de alfabetizacién de moitas organizaciéns non gobernamentais e
instituciéns de cooperacién ao desenvolvemento, que ainda tenden a xustificar
que hai que «educar unha muller para educar unha familia».

Outra caracterfstica fundamental dos feminismos, que xa mencionamos bre-
vemente, ¢ a sda énfase nas alternativas. Os feminismos analizan a construcién
social e propofien maneiras diferentes de estar nela. Aqui as voces, obviamente,
son ainda mdis variadas, dado que as construciéns sociais do xénero son moi
diversas e tamén as maneiras de enfrontarse a elas. Por exemplo, se observamos
a cuestién dos dereitos reprodutivos, mentres que ds mulleres occidentais nos
dan esmolas para que teflamos crianzas porque hai un descenso moi importan-
te da natalidade nos nosos paises, a situacién revértese nos paises do sur, onde
se realizan esterilizacidns forzosas 4s mulleres no nome das politicas de control
da natalidade. Asi, as estratexias tefien que adaptarse 4s diferentes formas que
a discriminacién atopa.

Sen dubida, os feminismos son o movemento mdis internacional e que
mellor soubo articularse desde o local até os foros mdis elevados. Grazas ao
traballo en rede conseguironse avances impensdbeis, como que se reconecese
a violencia contra as mulleres como unha violacién dos dereitos humanos tra-
tada como tal no dereito internacional. Este paso ¢ o resultado dun traballo
fondo e arduo en facer ver o invisibel e o que se presenta como normal, xa non
s6 nos lugares concretos e dando soluciéns inmediatas (como casas de acollida
ou reforzo nas medidas legais dos paises) sendén a través dun movemento or-
ganizado que foi capaz de pér sobre a mesa o cardcter estrutural da violencia
de xénero. En efecto, a violencia de xénero constriese como algo politico que
comeza na propia discriminacién mdis bésica de considerar que as mulleres e

os homes temos diferentes papeis sociais que son estritos e limitados. A través
de moitas mensaxes mdis ou menos directas (que se poden constatar facilmente
botando unha ollada 4 industria audiovisual), transmitense estes papeis, que
contemplan que as mulleres debemos aturar, calar, someternos ou simplemen-
te pacificar os homes, mentres que os homes supostamente tefien que compe-
tir, dominar e usar a violencia se é necesario para conseguir os seus obxectivos.

Os feminismos como movemento mundial foron capaces de definir estes
sistemas sociais de discriminacién co nome de patriarcado, un sistema que a
grandes trazos privilexia os homes nunha gran cantidade de aspectos (ainda
que non a todos os homes por igual, evidentemente) e as mulleres aparente-
mente noutros (pensemos por exemplo no suposto privilexio de que nalgtins
paises as mulleres non tefian que tomar parte —¢ dicir, loitar activamente—
nas guerras. Ora ben, este suposto privilexio invisibilizou durante séculos os
diferentes e importantes papeis das mulleres nos periodos bélicos, e sobre
todo ocultou as consecuencias devastadoras das guerras sobre as mulleres).
As anilises feministas do xénero cuestionan a discriminacién que se deriva
deste sistema patriarcal, e tamén os supostos privilexios masculinos que en-
mascaran importantes eivas, como por exemplo a negacién para os homes
da tenrura ou a ética dos coidados. Ademais, estes privilexios estdn basea-
dos no seguimento mdis ou menos estrito das normas e patréns de xénero
dominantes, que ¢ o que aprendemos tanto homes coma mulleres desde a
nosa infancia, e que ¢ o que provoca as burlas ou insultos (cando non casos
extremos de violencia fisica) ante aquelas persoas que escollen non seguir o
patrén estabelecido. Asi, son frecuentes as descriciéns de nenas como macho-
los cando realizan comportamentos non dignos do seu patrén de xénero, ou
a denominacién de nenaza para os nenos que non se axustan ao seu papel e
tefien intereses vinculados co mundo que o patriarcado asigna ao feminino.
A consecuencia desas mensaxes semella, curiosamente, ser moi semellante
nos diferentes patriarcados e adoitamos resumila nas stias consecuencias para
as mulleres como a carencia de acceso a recursos (sexan estes remuneracién
igualitaria ou acceso 4 educacién), responsabilidade do traballo doméstico
e non remunerado, transmisién dos valores sociais (na globalidade das so-
ciedades responsabilizase ds nais da transmisién dos valores e por tanto das
construcidns sexistas, o cal responde ao tan reiterado comentario de que hai
moitas mulleres machistas: o milagre é que as haxa feministas!) e ser obxecto
de violencia sistemdtica como grupo (¢ dicir, a diferenza doutras formas de
violencia, a violencia de xénero ocorre polo feito de que a vitima é muller).
A expresién dos papeis ¢ diferente, pero o fondo adoita ser semellante e xira
arredor destas lifias que acabamos de describir.

O feito de que os papeis de xénero en si mesmos dependan da cultura fai
que, se ben somos capaces de identificalos noutras culturas (e por tanto sinalar
como paises moi machistas algunhas zonas do mundo) resulta moi complexo
visibilizalos no propio sistema cultural. Asi, para moitas mulleres e homes dos
paises drabes as mulleres occidentais son explotadas polo uso que se fai dos
seus corpos como obxectos sexuais, mentres que para moitas mulleres e homes
occidentais as mulleres dos paises drabes son explotadas porque levan veo. Am-
bas as duas andlises carecen de autocritica e do recofiecemento das estruturas
sociais que definen os papeis de xénero nestas duas sociedades. Detrds de todos
estes comportamentos subxace esa imposicién de definiciéns pechadas e moi
estritas de ser home ou muller, pero sobre todo de ser muller, dado que a través
do papel tradicional de educadoras das mulleres na familia o patriarcado con-
trola a reproducién deses propios papeis sociais e por iso son en moitos casos
as mulleres as que enfatizan e exercen de policia do comportamento sobre todo
das mozas. Grazas ao xénero podemos comprobar que as mulleres non somos
s6 vitimas dos sistemas, senén que tamén os construimos. Estas construciéns
poden e deben cambiarse como escollas persoais e colectivas, debe recofiecerse
tamén o papel de activismo e cambio social das mulleres, e deben analizarse os
papeis de xénero dos homes, aspecto que comeza a albiscarse cos estudos da
masculinidade pero que dista moito de estar desenvolvido ou asumido a nivel
social. A destrucién da ditadura dos papeis de xénero ¢ fundamental para po-
der cambiar a discriminacidn, e desa revolucién falan os feminismos.

Neste complexo desafio os diferentes feminismos foron atopando puntos de
apoio tamén noutros movementos como o socialismo, os movementos indepen-
dentistas durante a descolonizacién, os movementos campesifios e sindicais, o
movemento gai-lesbiano, etc. No entanto, en todas as partes do mundo semella
quedar patente que en demasiados casos estes movementos de liberacién social
seguen mantendo as estruturas do sexismo no interior das stas organizaciéns
e tamén no seu discurso. As feministas traballamos dentro e féra destes move-
mentos, das instituciéns e dos espazos mixtos para cambiar as stas bases. Ade-
mais, compre sinalar o movemento tan parello das teorfas e prdcticas feministas,
cousa que non sucede do mesmo xeito en moitos outros movementos sociais.
Nos feminismos existe unha andlise permanente desta relacién e enténdese a
teorfa como unha forma de transformacién social na que basear unha praxe.

E isto non ¢ algo que se faga sen resistencia. A resistencia aos cambios pro-
postos ¢ tamén diversa, e vai desde a desigualdade mdis manifesta, expresada
en leis e prdcticas sancionadas en certas partes do mundo, (lembremos que
o dereito ao voto para as mulleres segue estando moi lonxe de ser un dereito
recofiecido universalmente, por pér un exemplo moi evidente) até a discrimi-

21



Olga Castro. Marfa Reiméndez

nacién moito mdis soterrada, e por veces complicada de visibilizar, dos paises
onde existe unha certa igualdade formal e onde con demasiada frecuencia se
oe o manido comentario de «agora xa hai igualdade, que mdis queredes as
mulleres?» Se ollamos a nosa sociedade vemos esa resistencia claramente nas
actitudes de moitas persoas, que consideran inaxeitadas as medidas de accién
positiva estabelecidas para conseguir un acceso igualitario aos recursos por par-
te das mulleres, que atacan permanentemente as feministas e que propagan na
opinién publica mentiras interesadas. Bo exemplo delas é a recorrente nova
nos medios espafiois de que a maiorfa das denuncias por malos tratos son
falsas. Ante isto, resulta sorprendente que se ben tamén existen denuncias por
roubo que son falsas, obviamente ninguén cre que por sistema se denuncien
roubos sen ser certos, e moito menos que haxa que variar unha lei que protexe
a quen pon as denuncias verdadeiras.

Nas nosas sociedades o machismo (ou para falar de forma mdis exacta, o
patriarcado) aprendeu a adaptarse ds circunstancias e ¢ capaz de adoptar novas
caras para pasar desapercibido. Asi, moitas mulleres afirman non seren discri-
minadas porque poden estudar na universidade, pero logo fanse cargo automa-
ticamente da casa e da familia cando tefien parella, ou deixan un bo traballo
para seguir a sta parella se ten que trasladarse, sen considerar ningtin destes
actos como consecuencia dunha construcién patriarcal das identidades de xé-
nero. O patriarcado necesita que a colectividade asuma como normais compor-
tamentos e actitudes que en realidade distan moito de ser aceptdbeis (até hai
s6 uns anos era socialmente zormal que un home batese na muller e que non
se falase nunca en publico, e moito menos se denunciase, a situacién). Mesmo
en ocasiéns estes comportamentos son contrarios aos discursos oficiais social-
mente aceptdbeis da actualidade, e asi ainda que hoxe en dia na nosa sociedade
estea xa mal visto que a unha persoa lle chamen machista, seguen a existir
moitas maneiras sutis de exercer estes comportamentos sen ter que gastar tal
apelativo, como acabamos de ver. Os feminismos son capaces de cuestionar
esa normalidade e facer ver que tras dela se agochan as grandes escravitudes do
mundo, como realizar para outras persoas traballos sen remuneracién (o tra-
ballo doméstico realizado sé por un grupo social concreto), ou a maior guerra
do mundo, o maior terrorismo que cada dia cobra vitimas en absolutamente
todos os paises do mundo (a violencia de xénero). Unha vez que se levanta a
terra que agocha o evidente, o importante ¢ sacar 4 luz a sda raiz.

